
  

 

 

 

 

 

 

ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐆᒧᖓ 

ᖃᐅᔨᒪᔾᔪᑎᒃᓴᐅᓂᕐᒧᑦ:    ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: X 

ᐱᔾᔪᑎᖃᖅᑐᖅ: ᑐᑭᓯᓂᐊᕈᑕᐅᓂᖏᓐᓂᒃ ᐸᕐᓇᐅᑎᒃᓴᐃᑦ ᐱᒋᐊᖅᑎᑕᐅᔪᒪᓂᖏᓐᓄᑦ ᐊᓯᔾᔨᖅᑕᐅᖁᔨᓕᕐᓂᖅ 
ᑕᐃᔭᐅᓂᖏᓐᓂᒃ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓂᖏᓐᓂᒃ ᑭᒡᒐᕕᐊᕐᔪᐃ/ᑳᔫᑦ ᐊᔾᔨᐅᖏᑦᑐᒥᒃ 
ᐃᓱᒪᓘᑕᐅᕙᖕᓂᕐᒥᒃ ᑕᐃᒃᑯᓄᖓ ᐅᓗᕆᐊᓇᖅᑐᒦᑦᑐᓐᓃᕐᓂᖏᓐᓄᑦ ᒪᓕᒐᖅᑎᒍᑦ ᒪᓕᒡᓗᑎᒃ 
ᑲᓇᑕᐅᑉ ᐆᒪᔪᐃᑦ   ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖏᓐᓂᒃ (SARA). 

 

ᖃᓄᖅ ᐱᕙᓪᓕᐊᓚᐅᕐᓂᖓ:   

• ᑭᒡᒐᕕᐊᕐᔪᐃᑦ/ᑲᔫᑦ ᐊᖏᓂᖃᖅᑎᒋᕙᒃᐳᑦ ᐊᑯᓐᓂᖅᓱᕐᓂᕋᖅᑕᐅᕙᒃᑐᓂᒃ ᐊᖏᔪᐊᓘᖕᓂᒡᓗ ᐱᑕᖃᓲᖑᓪᓗᑎᒃ 
ᐊᖏᔪᒥ ᓄᓇᕗᑦ ᓄᓇᖓᓂ, ᓄᓕᐊᕐᓇᐅᓕᕐᓂᖓᓂ ᐃᕙᓂᐊᓕᖅᑎᓪᓗᒋᓪᓗ. 

• ᑭᒡᒐᕕᐊᕐᔪᐃᑦ/ᑲᔫᑦ ᒫᓐᓇᔪᖅ ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓪᓗᑎᒃ ᑎᑎᖃᖃᖅᑎᑕᐅᕗᑦ ᑲᓇᑕᒥ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ (SARA-ᑯᑦ) ᐆᒪᔫᓂᖅ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᕙᖕᓂᕐᒥᒃ. 
ᐊᐅᓚᑦᑕᐅᓂᖏᓐᓄᑦ ᐸᕐᓇᐅᑏᑦ ᑕᒪᒃᑯᓂᖓ ᓴᕿᑎᑕᐅᓚᐅᖅᓯᒪᔪᑦ 2017-ᖑᑎᓪᓗᒍ.  

• ᑭᒡᒐᕕᐊᑉᔪᐃᑦ/ᑳᔫᑦ ᖃᐅᔨᓴᖅᑕᐅᑦᑎᐊᕐᑲᓐᓂᕋᒥᒃ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ ᐊᒥᓲᖏᓗᐊᓕᖅᑐᑦ 
ᐆᒪᔪᐃᑦ ᑲᓇᑕᒥ COSEWIC ᑯᓐᓄᑦ ᑕᐃᔭᐅᓕᓚᐅᖅᐳᑦ ᐅᓗᕆᐊᓇᖅᑐᒦᖏᓐᓂᖅ ᑕᒫᓂ ᓄᕕᐱᕆ 2007-ᒥ.  

• ᐊᒥᓲᑎᒋᓂᖏᑦ ᑖᒃᑯᐊ ᑎᖕᒥᐊᑦ ᑲᔪᓯᓯᒪᑦᑎᐊᖅᑐᒻᒪᕆᐅᒐᒥᒃ ᐊᓂᒍᖅᓯᒪᓕᖅᑐᓂᒃ ᖁᓕᐅᓇᖅᑎᖅᓯᒪᔪᓂ 
ᐊᕐᕋᒍᓂ ᐊᓂᒍᖅᑐᓂ, ᐊᒥᓱᕈᖅᐸᓪᓕᐊᓗᑎᒃ ᑲᓇᑕᒥ ᓇᓂᑐᐃᓐᓇᖅ ᑕᐃᒪᖓᓂᒃ ᑭᖑᓪᓕᕐᒥ 
ᖃᓄᐃᓕᖓᓂᖏᓐᓂᒃ ᐅᓂᒃᑳᓕᐅᕈᑕᐅᓚᐅᖅᓯᒪᓂᖏᓐᓂᒃ ᐊᕐᕋᒍᒥ ᑕᒪᓂ 2007-ᒥ. 

• ᐊᒥᓱᕈᕆᐊᖅᓯᒪᓂᖏᑦ ᑭᒡᒐᕕᐊᕐᔪᐃᑦ/ᑲᔫᑦ ᑕᐃᒪᐃᓕᖃᓯᒪᕗᑦ ᐊᒥᓱᕈᖅᓯᐊᕆᔭᐅᑲᓐᓂᕋᓱᒃᓯᒪᓂᖏᓐᓄᑦ 
ᖃᓗᓈᓂ ᑲᓇᑕᒥ ᐊᒻᒪᓗ ᐊᑐᖅᑕᐅᔪᓐᓃᖅᑎᑕᐅᒐᒥᒃ ᒪᓕᒐᖅᑎᒍᑦ ᖁᐱᕐᕈᖕᓂᒃ ᑐᖁᑎᕆᔪᑦ ᓲᕐᓗ DDT-ᖑᔪᑦ. 

ᑐᑭᓯᓂᐊᕐᕕᖃᕆᐊᖃᕐᓂᕐᒧᑦ ᐸᕐᓇᐅᑏᑦ: 

• ᓂᕆᐅᒋᔭᐅᕗᑦ ᑐᑭᓯᓂᐊᕈᑕᐅᓂᐊᖅᑐᑦ ᐲᖅᑕᐅᔪᒪᓂᖏᑦ ᐱᒋᐊᖅᑎᑕᐅᔪᒪᔪᑦ ᑭᒡᒐᕕᐊᕐᔪᖕᒥᒃ/ᑳᔫᕐᒥᒃ 
ᒪᓕᒐᖅᑎᒍᑦ ᐃᓕᑕᕆᔭᐅᓯᒪᓂᖏᓐᓂᒃ ᑎᑎᖃᖁᑎᖏᓐᓂᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂ 
ᑲᓇᑕᒥ, ᑐᑭᓯᓂᐊᕈᑕᐅᓗᑎᒃ ᑕᒫᓂ ᔭᓄᐊᕆᒥ ᐊᒻᒪᓗ ᒪᐃᒥ 2019-ᒥ. ᑎᒥᖁᑎᒋᔭᐅᔪᑦ ᓲᕐᓗ ᑕᒪᑯᐊ 
ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᒃᑐᖅᓯᒪᓂᕐᒧᑦ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᑦ ᐊᐱᕆᔭᐅᓂᐊᕐᒪᑕ 
ᐃᓕᑕᕆᔭᐅᓯᒪᔪᒥᒃ ᖃᓄᐃᓕᖓᖁᔨᓂᖏᓐᓂᒃ ᒪᓕᒐᖅᑎᒍᑦ ᐃᓕᔭᐅᔪᓐᓇᖅᓯᓂᖓᓄᑦ (ᓲᕐᓗ ᐊᑭᕋᖅᑐᕐᓂᕐᒥᓂᒃ, 
ᐅᕝᕙᓗᓐᓃᑦ ᐃᑲᔪᖅᓱᐃᓂᕐᒥᓂᒃ, ᐅᕝᕙᓗᓐᓃᑦ ᓇᓕᐊᑐᐃᓐᓇᕐᓅᖓᓂᖏᓐᓂᒃ), ᐊᒻᒪᓗ ᑐᓴᕐᕕᐅᔪᒪᓂᐊᖅᓱᑎᒃ 
ᐅᖃᐅᓯᒃᓴᖃᕈᑎᒃ, ᐃᓱᒪᓘᑎᖃᕈᑎᒃ, ᑐᑭᓯᓂᐊᖅᑎᑕᐅᑦᑎᐊᒃᑲᓐᓂᕈᒪᒍᑎᐞᒡᓗ 
ᖃᐅᔨᒪᔭᐅᑦᑎᐊᕆᐊᖃᕋᓱᒋᔭᖏᓐᓂᒃ ᐃᓱᒪᒃᓴᖅᓯᐅᕈᑕᐅᖁᔭᐅᔪᓂᒃ.  

• ᑲᓇᑕᒥ ᐆᒪᔪᓕᕆᔨᑦ ᐱᔨᑦᑎᕋᐃᔨᖏᑦ ᑐᑭᓯᓂᐊᕐᕕᖃᕐᓂᐊᖅᐳᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 25-ᖑᔪᓂᒃ 
ᓄᓇᓕᖕᓂ ᐅᑯᓂᖓ ᓄᓇᕗᒻᒥ: ᐃᒃᐱᐊᕐᔪᒃ, ᐊᕐᕕᐊᑦ, ᖃᒪᓂ’ᑐᐊᖅ, ᕿᖓᐅᑦ, ᐃᖃᓗᒃᑑᑦᑎᐊᖅ, ᑭᓐᖓᐃᑦ, 
ᐃᒡᓗᓕᒑᕐᔪᒃ, ᓴᓪᓕᖅ, ᐅᖅᓱᖅᑑᖅ, ᐊᐅᓱᐃᑦᑐᖅ, ᓴᓂᕋᔭᒃ, ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᑦ, ᑰᒑᕐᔪᒃ, ᖁᕐᓗᖅᑐᖅ, 
ᐸᓐᓂᖅᑑᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, ᓇᐅᔮᑦ, ᖃᐅᓱᐃᑦᑐᖅ, ᓴᓂᑭᓗᐊᖅ, ᑕᓗᕐᔪᐊᑦ, ᐅᒥᖕᒪᒃᑑᖅ ᐊᒻᒪᓗ 
ᑎᑭᕋᕐᔪᐊᑦ.  

• ᑐᑭᓯᓂᐊᕐᕕᒃᓴᓄᑦ ᑎᑎᖃᖁᑎᒃᓴᖏᑦ, ᐃᓄᒃᑎᑐᑦ ᖃᓪᓗᓇᑎᑐᓪᓗ, ᑐᔪᖅᑕᐅᓂᐊᖅᐳᑦ ᑎᑎᖃᕐᓂᐊᕐᕕᒃᑯᑦ 
ᐊᒻᒪᓗ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ. ᑎᑎᖃᐃᑦ ᒪᑯᓂᖓ ᐃᓚᖃᕐᓂᐊᖅᐳᑦ: ᑎᑎᖃᒥᒃ, ᑕᑯᓈᒐᒃᓴᓂᒃ 
ᑕᕐᕆᔭᐅᑎᒥᒃ ᐊᒻᒪᓗ ᐊᐱᖁᑎᒃᓴᓂᒃ. ᑕᒪᕐᒥᒃ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ ᐊᒥᓱᖏᓗᐊᓕᖅᑐᑦ 
ᐆᒪᔪᐃᑦ ᑲᓇᑕᒥ COSEWIC-ᑯᑦ ᖃᐅᔨᓴᖅᑕᕕᓂᖏᓐᓂᒃ ᑎᑎᖃᐃᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ ᐅᓂᒃᑲᓕᐊᑦ 
ᑕᐃᑯᐊᑐᐊᑦ ᖃᕆᑕᐅᔭᒃᑯᑦ ᐊᑐᖅᑕᐅᔪᓐᓇᖅᑐᐃᓐᓇᐃᑦ ᖃᓗᓈᑎᑑᖓᓂᐊᕆᕗᑦ.  

• ᐃᑲᔪᖅᓱᖅᑕᐅᖁᓪᓗᒋᑦ ᑐᑭᓯᓂᐊᕐᕕᐅᓂᐊᖅᑐᑦ ᐃᓄᐃᑦ, ᑲᓇᑕᒥ ᐆᒪᔪᓕᕆᔩᑦ ᐅᖓᕙᕆᐊᖅᑎᑦᑎᓂᐊᖅᑐᑦ 
ᐱᕕᒃᓴᖃᖅᑎᑦᑎᔪᓐᓇᕐᓂᖅ ᖃᐅᔨᒪᔭᐅᑦᑎᐊᕐᓂᐊᖅᑐᓂᒃ ᖃᐅᔨᒪᔾᔪᑎᒃᓴᑲᓐᓂᐅᔪᓐᓇᖅᑐᓂᒃ, ᐱᔪᒪᔭᐅᒍᑎᒃ, 
ᐊᔪᕐᓇᖏᓐᓂᖓᒍᑦ. ᐃᖅᑲᐃᑎᑦᑎᒋᐊᕈᑏᑦ ᖃᕆᑕᐅᔭᒃᑯᑦ ᑎᑎᖃᑎᒍᑦ ᑐᔪᖅᑕᐅᓂᐊᖅᐳᑦ ᐊᒻᒪᓗ ᐅᖄᓚᐅᑎᒃᑯᑦ, 
ᑐᑭᓯᓂᐊᕐᕕᐅᑦᑎᐊᖁᓪᓗᒋᑦ ᐊᒥᓲᓂᖅᐹᖑᑎᑕᐅᒋᐊᕐᓗᑎᒃ ᑲᑐᔾᔨᖃᑎᒌᖑᔪᑦ ᐊᔪᕐᓇᖏᓂᓕᒫᖓᓂᒃ. 

• ᑐᑭᓯᓂᐊᕈᑕᐅᓚᐅᕐᓗᑎᒃ, ᑲᓇᑕᒥ ᐆᒪᔪᓕᕆᔩᑦ ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐅᕐᓂᐊᖅᐳᑦ 
ᑐᑭᓯᓂᐊᕈᑕᐅᓚᐅᖅᑐᓂᒃ ᑐᑭᓯᔭᐅᔪᓂᒃ, ᐅᓂᒃᑳᓕᐊᕆᓗᓂᒋᓪᓗ ᑲᑎᒪᔨᖏᑦ ᑭᖑᓪᓕᕐᒥ ᐊᕐᕋᒍᒥ ᑕᐃᒃᑯᓇᓂ 
ᑕᖀᑦ ᐱᖓᓱᑦ ᓈᓂᑕᒫᖅ ᑲᑎᒪᓂᕆᓂᐊᖅᑕᖏᓐᓂᒃ, ᑐᑭᓯᓂᐊᕐᕕᐅᕌᓂᒃᑎᓪᓗᒋᑦ ᐃᓄᐃᑦ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᖁᔭᐅᓂᐊᖅᓱᑎᒃ ᐃᓕᔭᐅᔪᓐᓇᕐᓂᖏᓐᓄᑦ ᒪᓕᒐᖅᑎᒍᑦ 
ᐊᓯᐊᓐᓂᒃ ᐃᓕᑕᕆᔭᐅᔪᓐᓇᖅᓯᓗᑎᒃ. 

 

ᑐᒃᓯᕋᕐᕕᐅᓯᒪᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ: 

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᖁᓪᓗᒋᑦ ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ 
ᑲᓇᑕᒥ ᐃᖃᓇᐃᔭᖅᑎᖏᓐᓄᑦ ᑐᓴᖅᑎᑕᐅᓗᑎᒃ ᐱᒋᐊᖅᑎᑦᑐᒪᔭᖏᓐᓂᒃ ᑐᑭᓯᓂᐊᕐᕈᑎᖃᕈᒪᓂᖅ, 
ᐃᓕᑕᕆᔭᐅᓂᖏᓐᓂ ᒪᓕᒐᖅᑎᒍᑦ ᐊᓯᔾᔨᖅᑕᐅᓗᑎᒃ ᑭᒡᒐᕕᐊᕐᔪᐃᑦ/ᑳᔫᑦ ᒪᓕᒐᖅᑎᒍᑦ ᑕᐃᔭᐅᓂᖏᓐᓂᒃ 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖏᓐᓂᒃ ᑕᐃᒃᑯᓄᖓ ᐅᓗᕆᐊᓇᖅᑐᒦᑐᓐᓃᕐᓂᕋᖅᑕᐅᓂᕐᒧᑦ ᐋᕿᒃᑕᐅᓗᑎᒃ, 
ᐊᑐᖅᓗᑎᒃ ᑲᓇᑕᒥ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ.  

 
ᑎᑎᕋᖅᑕᖏᑦ Dᐋᓐ ᐋᓄᓘ, Dawn Andrews ᐆᒪᔪᓕᕆᔨᐅᔪᖅ ᐊᒥᓲᖏᓗᐊᓕᖅᑐᓂᒃ ᐆᒪᔪᓕᕆᓂᕐᒧᑦ 
ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᑦ, ᔭᓗᓇᐃᕝ, ᓄᓇᑦᓯᐊᖅ 
ᐅᖄᓚᐅᑦ:  867-669-4767 
ᑎᑎᕋᖅᑕᖏᑦ ᐅᓪᓗᖓᓂ:  2018-ᓄᕕᐱᕆ-01 


